Tuairimí Eile
1. Éist le ceathrar ag tabhairt a dtuairimí faoi chineálacha caitheamh aimsire éagsúla. Cuir focal nó focail ón liosta thíos sa bhosca ceart chun a dtuairimí a léiriú. 
	
	Is maith… 
	Is breá…
	Ní maith…
	Níl suim dá laghad…
	Is fuath…

	Pádraig
	
	
	
	
	

	Caitríona 
	
	
	
	
	

	Pól
	
	
	
	
	

	Eibhlín

2. Cum sé cheist, ag baint úsáide as na focail sa chiorcal. Scríobh na ceisteanna sa ghreille thíos agus téigh timpeall an ranga ag cur na gceisteanna ar dhaoine eile sa rang. Breac síos a bhfreagraí agus inis don mhúinteoir faoi na daoine sin. Mar shampla: Is fuath le Máire sacar.

Treoracha don mhúinteoir

Tuairimí eile






       Éisteacht 

Le múineadh

Ag fiafraí de dhuine an maith leis caitheamh aimsire áirithe agus an cheist sin a fhreagairt, tuairimí a chur in iúl faoi chaitheamh aimsire 

Moltaí

1. Tabhair cóip den bhileog Tuairimí Eile do gach duine sa rang. 
· Abair leo go gcloisfidh siad ceathrar ag tabhairt a dtuairimí faoi chineálacha éagsúla caitheamh aimsire. 
· Tarraing aird na bhfoghlaimeoirí ar na focail sa chiorcal agus léigh na focail os ard. 
· Léigh na treoracha ag barr na bileoige lena chinntiú go dtuigeann siad cad atá le déanamh acu.

· Seinn an mhír trí huaire ar a laghad. Stop an mhír i ndiaidh gach cainteora mábhíonn deacrachtaí acu leis an ngníomhaíocht, nó má bhíonn am ag teastáil uathu le focail a scríobh isteach sa bhearna. 
· Agus tú ag ceartú na gníomhaíochta, iarr ar fhoghlaimeoirí sa rang cur síos a thabhairt ar na tuairimí a nocht Pádraig, Caitríona, Pól agus Eibhlín. 
· Ansin, dírigh aird na bhfoghlaimeoirí ar cheist 2. 
· Mínigh na treoracha dóibh. Beidh orthu úsáid a bhaint as an bhfoclóir ón gciorcal sa chéad cheist chun ceisteanna a chumadh, mar shampla: An maith leat leadóg?  Scríobhfaidh siad na ceisteanna sa ghreille agus rachaidh siad timpeall an ranga ag cur na gceisteanna ar fhoghlaimeoirí éagsúla.

· Nuair a bheidh an ghreille líonta isteach acu le freagraí agus ainmneacha na bhfoghlaimeoirí eile, cuir ceisteanna ar gach foghlaimeoir faoi thuairimí na ndaoine sin. 
Moltar na gníomhaíochtaí seo a nascadh leis an mbileog Máire agus Cathal ag caint (Léitheoireacht).  
Script

Tuairimí Eile 

Pádraig: Haigh is mise Pádraig. Tá mé i mo chónaí i Luimneach. Is maith liom sacar – imrím cluiche sacair gach deireadh seachtaine le mo chairde anseo i Luimneach. Is fuath liom galf, tá sé an-leadránach ar fad agus ní maith liom iomáint ach an oiread. 

Caitríona: Caitríona atá ormsa. Is as Baile Átha Cliath mé ach tá mé i mo chónaí i nDoire anois. Is maith liom scannáin ach is fearr liom drámaí. Is maith liom féachaint ar an nuacht ar an teilifís. Is fuath liom spórt, gach cineál spóirt, ach go háirithe rugbaí. 

Pól: Mise Pól. Tá mé i mo chónaí i mbaile beag gar do Ghaillimh. Is breá liom ceol agus ag dul chuig ceolchoirmeacha. Is maith liom sacar ach is fearr liom peil ghaelach. Tá club maith peile sa bhaile anseo. Is fuath liom leadóg agus ní maith liom a bheith ag siúl nó ag snámh. 

Eibhlín: Haigh Eibhlín anseo. Tá mé i mo chónaí i dTrá Lí. Is breá liom dul go dtí na tithe tábhairne. Is maith liom an phictiúrlann ach is fearr liom dul go dtí an amharclann. Ní maith liom an teilifís agus is fuath liom gach cineál spóirt.
galf 		snámh 	teilifís 		ceol 	


an phictiúrlann 		leadóg	spórt 


tithe tábhairne	ceolchoirmeacha 		siúl 


peil ghaelach 		drámaí 	scannáin


nuacht 	rugbaí 	iománaíocht 		sacar

